
14ú Nollaig 
Seó na Nollag. 
Tá Seó na Nollag ar siúl amárach (15ú Nollaig) i halla na scoile ag 1 a chlog. Tá fáilte roimh gach tuismitheoir agus beidh tae agus sólaistí ar fáil tar éis an seó. Beidh Ciseáin na Nollag le buachan sa chrannchur agus cosnóidh na ticéid €2 an ceann. Tá Sonia Nic Giolla Easpuig chun Seó na Nollag a thaifeadadh agus tá sí sásta é a roinnt le tuismitheoirí ar bith a iarrann é. Ní dhéanfar an taifeadadh a uaslódáil chuig aon ardán meán sóisialta agus iarraimid ar aon tuismitheoir a fhaigheann an nasc gan é a roinnt ach an oiread.
Ceolchoirm na Nollag.
Beidh Ceolchoirm na Nollag ar siúl in Ionad Naomh Pádraig Dé hAoine 22 Nollaig ag 7i.n. Tá ticéid ar fáil sa scoil ar €10 an ceann. Ba chóir do pháistí ó gach rang t-léine nó barr dearg, glas nó bán le bríste dorcha a chaitheamh. Bheinn buíoch dá bhféadfadh na páistí a bheith ann timpeall a 6:45i.n.
Say Yes to Languages
Beidh ocht gcinn de cheachtanna Fraincise uair an chloig ag páistí ó rang trí go rang a sé ag tosú ar an Déardaoin 11ú Eanáir. Ceacht amháin in aghaidh na seachtaine a bheas i gceist. Beidh ár n-iar-phríomhoide Anne Curran ag múineadh rang a cúig agus a sé agus beidh Kenneth Donohue le rang a trí agus a ceathair.
Daidí na Nollag. 
Beidh Daidí na Nollag ag tabhairt cuairt ar an scoil amárach ag a 11r.n. Táim cinnte go gcuirfidh na páistí fáilte chroíúil roimhe. 
ARC (Aquaculture Remote Classroom)
Thug an ARC cuairt ar an scoil Dé hAoine seo caite agus chaith na páistí ó rang a ceathair go rang a sé an chuid is mó den lá leo. Bhain siad go léir an-taitneamh as na ceachtanna agus fuair siad léargas iontach ar shaol na mara agus cad is féidir linn a dhéanamh chun é a chaomhnú.

Barnados: Sábháilteacht ar Líne
Bhí ceardlann sábháilteachta ar líne ag na hardranganna inné. Ceacht fiúntach a bhí ann agus dhírigh sé aird na bpáistí ar an chontúirt a bhaineann leis na gléasanna a úsáideann siad agus iad ar líne. Cuireann Barnados ceardlanna ar líne saor in aisce ar fáil do thuismitheoirí agus tá siad seo ar fáil anseo: https://www.barnardos.ie/learning-development/training/online-safety-programme/for- 
Leath Lae. 
Beidh an scoil ag druid do laethanta saoire na Nollag ar an Aoine an 22ú lá de mhí na Nollag ag 12i.n.
Nuachtlitir
Tá gach nuachtlitir ar fáil ar shuíomh idirlín na scoile chomh maith. www.scoilphadraigdobhar.ie 
Beannachtaí na Nollag. 
[bookmark: _GoBack]Thar ceann fhoireann na scoile ba mhaith liom Nollaig Shona agus Athbhliain Faoi Mhaise a ghuí ar gach páiste, tuismitheoir agus pobal na scoile. Míle buíochas as ucht an tacaíocht ar fad le linn an chéad téarma scoile.

Le gach dea- ghuí,
                           Pól Ó Fearraigh, Príomhoide.

